
        
            
                
            
        

    
	С. МАРШАК 

	ЗАМД ТОХИОЛДСОН ЯВДАЛ

	 

	“УЛСЫН ХЭВЛЭЛ” хэвлэлийн газар Улаанбаатар хотноо 1955 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 

	Программтай танилцах бол сурталчилгаа дээр товшиж холбоос руу орно уу.

С. МАРШАК

	 

	ПРИКЛЮЧЕНИЕ В ДОРОГЕ

	 

	Ц. Хасбаатар монголчлов

	Редактор Д. Чимиддорж

	 

	 


ЗАМД ТОХИОЛДСОН ЯВДАЛ

	Засан тэгшилсэн замаар

	Ачааны машин давхина.

	Замын тоос дэгдэж

	Агаарт манаран бужигнана.

	 

	Эд хогшил ачсан

	Энэ машин дээр

	Ихэр хоёр хөвүүд

	Эмээ, эжийтэйгээ суугаад

	 

	Хотоос юмаа нүүлгэж

	Зусланд очихоор явна.

	Холын ойг ширтэж

	Зуны сайхныг бахадна.

	Ачааны машин хурдалж

	Аахилан уухилан давхина.

	Наранд халсан замаар

	Нарийн тоос босно.

	 

	Эмгэн эх нь ядарч

	Явдал замдаа үүрэглэвч

	Энхрий хоёр ачдаа

	Ширүүхэн байхыг хичээж:

	 

	«Эгшигт хайрцгаар оролдож

	Эвдэх нь байна, Петя!

	Серёж, зүгээр суугаарай!

	Сэгсгэр муураа орхиорой!» гэж

	 

	Үнэн сайхан сэтгэлээсээ

	Үглэж хэлсээр явжээ.

	Зөөллөж зассан сагсанд

	Зөнгөр муур нь суухдаа

	 

	Серёжийн барьсан савааг

	Сэжиглэн харж байлаа.

	Хулгана барихаа больсоор

	Хоёр-гурван жил болсон

	 

	Удам угсаа сайтай,

	Улаан шаргал үстэй

	Саглагар муур байжээ.

	Сайхан ч муур юм санжээ.

	 

	Гэтэл нөгөө муур маань

	Гэмгүй царайлж явснаа

	Саваанаас гэнэт цочоод

	Сагснаас үсрэн гарлаа.

	Сүүлээ нэг шарваад

	Машинаас харайн буулаа.

	 

	Зүрхэлж ингээд үсэрчихнэ гэж

	Огт хэн ч бодсонгүй.

	Зориглож ингээд буучихна гэж

	Хүний санаанд орсонгүй.

	 

	Сэгсгэр муурыг ингэнэ гэж

	Сэжиг хэнд төрөх вэ!

	Явуут машинаас үсэрчихнэ гэж

	Яаж хүн бодох вэ!

	 

	Хамгийн түрүүнд Серёж

	Харайн буухыг нь хараад

	«Манай муур үсэрчихлээ» гэж

	Маш тэвдүү хэллээ.

	 

	Машинаа одоо зогсоо! гэж

	Эмээ нь жолоочид хашхирлаа.

	Мань хүн дуулсангүй

	Нэлээд газар явчихлаа.

	 

	Сая нэг дуулж

	Мотороо унтрааж зогсоод

	Хаалгаа түлхэж онгойлгоод

	Кабинаас гарч ирлээ.

	 

	Эмээ, эжий нь хоёулаа

	Серёж, Петятай дөрвүүлээ

	Муураа эрэхээр явлаа.

	Жолооч бас дагалцлаа.

	Олох, эрэхэд амар гэж

	Олон тийшээ тарцгаалаа.

	 

	Муурыг минь харав уу? гэж

	Серёж хүүгийн асуухад,

	Москва хот орсон гэж

	Дайралдсан хүн даажигнав.

	 

	Сургуулийн олон хүүхэд

	Бөмбөг тоглож байлаа.

	Серёж тэдэн дээр очиж

	Бас л муураа сураглалаа.

	 

	Нэг хүүхдээс асуухад нь

	Баруун тийшээ явсан гэв.

	Нөгөө хүүхдээс сураглахад нь

	Зүүн тийшээ явсан гэв.

	 

	Аль ч учраа олохгүй

	Серёж хүү гайхаж,

	Айлын цэцэрлэгт очоод

	Хашааны нь завсраар хартал

	 

	Нарс модны мөчир дээр

	Сэгсгэр муур гараад

	Найртай шувуухайн жиргэхийг

	Сэмхэн сонсож суулаа.

	 

	Хэзээ түүнийг барих бол гэж

	Хичээн хүлээж байлаа.

	«Мяу, мяу, мяу» гэж

	Серёж хүү дуудав.

	 

	Муур авгай тоосон ч үгүй,

	Модноос буухыг оролдсон ч үгүй

	Уянгат шувуудыг үргээсээр

	Улам дээшээ авирлаа.

	 

	«Балагтай муур оргочихлоо.

	Бас Серёж төөрчихлөө.

	Ямар ч гэсэн явъя

	Яагаад ч гэсэн олъё» гэж

	Петя дотроо бодоод

	Серёжоо эрэхээр явлаа.

	 

	Өрөөснөө олохоор гарсан

	Өнөө Петя хүү маань

	Сэмхэн гэтэж явсан

	Сэгсгэр муур харангуут

	Барьж авах санаатай

	Баахан хойноос нь давхилаа.

	Аахилж уухилтлаа гүйгээд

	Арай л гүйцэж чадсангүй.

	 

	Гайхал тэр муур

	Гайгүй хурдан гүйсээр

	Хажуугийн байшингийн цонхоор

	Харайгаад дотогшоо орчлоо.

	 

	Айлын гадаа Петя

	Амарч баахан суугаад

	Зальхай тэр муурыг

	Заавал барихаар шийдээд

	Гарч ирэхийг нь хүлээж

	Гадаа нь амдан зогслоо.

	 

	Хоёр хүү минь төөрчихлөө.

	Хогийн муураас боллоо.

	Эндэл осол болох вий гэж

	Эжий нь жолоочид үглэлээ.

	 

	Мань хоёрыг эрэхээр

	Машины жолооч явлаа.

	Тааварлаж сураглаж явсаар

	Танил өвгөнийдөө орчлоо.

	 

	Өвс хадаж байснаа

	Өвгөн гэнэт ханиалгав.

	Эрж яваа муур чинь

	Энэ биш үү? гэж асуув.

	 

	Сэгсгэр том муур

	Сэртгэр дов дээр гараад

	Урд хөлөө долоож

	Угтан хүлээнэ бололтой

	 

	Том зан гаргаж

	Тосон сууна бололтой.

	«Манайх байх ёстой» гэж

	Мань жолооч хэлэнгүүтээ

	Өгсөн гүйж очоод

	Өнөө муурыг барьж авав.

	Жолооч буцаж ирэхдээ

	Нэг муур авчирчээ.

	Серёж хүү сугандаа

	Бас нэгийг хавчуулжээ.

	 

	Хаалгаар гараад Петя

	Харайлгаж давхисаар ирлээ.

	Бас л нэг муур

	Барьсан яваа харагдлаа.

	Эрж хайхаар явсан

	Эжий нь буцаж ирэхдээ

	Өнөөх мууртай адилхан

	Өөр муур авчирчээ.

	 

	Буурал настай болсон

	Эмэг эх нь бас

	Оргодол муурыг оллоо гээд

	Ондоо муур барьжээ.

	Замд төвөг гаргасан

	Зальхай нөгөө муур

	Айлын хашаагаар тэнүүчилж

	Аятайхан зугаалж яваад

	 

	Өглөө эрт зооглодог

	Өөрийн хүнс болгож

	Мэлтийн цовхорч явдаг

	Мэлхий барьж идээд

	Ямбатай зөөлөн сагсандаа

	Яаран ирсэн юм санжээ.

	Засан тэгшилсэн замаар

	Ачааны машин давхина.

	Замын тоос дэгдэж

	Агаарт манаран бужигнана.

	⁂

	Уг номыг “Болор дуран” шалгуураар шүүсэн болно. 

	Программтай танилцах бол сурталчилгаа дээр товшиж холбоос руу орно уу.

	[image: Image]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.

	Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.

	Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1955 оны хэвлэлийн Хэвлэн нийтлэлийн мэдээлэл

	С. МАРШАК

	 

	ЗАМД ТОХИОЛДСОН ЯВДАЛ

	 

	Ц. Хасбаатар монголчлов

	Редактор Д. Чимиддорж

	 

	Улсын Хэвлэл

	Улаанбаатар

	1955

	 

	Техн. ред. Д. Лодой

	Корректор Д. Бямба

	 

	1955 оны 10 дугаар сард 5000 ширхэг хэвлэв.

	 

	Цаасны хэмжээ 70X108 1/32

	 

	Б—13628      

	Зах № 883

	 

	Сүхбаатарын нэрэмжит Хэвлэх үйлдвэр.

	Улаанбаатар, Чойбалсангийн гудамж, 2.

